MT

* K%k

*+
*

3 IL-KUMMISSJONI
kol EWROPEA

Brussell, 28.3.2019
COM(2019) 157 final

RAPPORT TAL-KUMMISSJONI LILL-KUNSILL

dwar il-progress tal-adezjoni tal-1stati Membri mal-Konvenzjoni Internazzjonali dwar
Standards ta’ Tahrig, Certifikazzjoni u Ghassa ghall-Persunal tal-Bastimenti tas-Sajd,
tal-Organizzazzjoni Marittima Internazzjonali, skont I-Artikolu 2 tad-De¢izjoni tal-
Kunsill (UE) 2015/799

MT



RAPPORT TAL-KUMMISSJONI LILL-KUNSILL

dwar il-progress tal-adezjoni tal-1stati Membri mal-Konvenzjoni Internazzjonali dwar

1. Dahla

Id-Decizjoni tal-Kunsill (UE) 2015/799 tat-18 ta’ Mejju 2015 tawtorizza lill-Istati Membri jsiru
parti, fl-interess tal-Unjoni Ewropea, ghall-Konvenzjoni Internazzjonali dwar Standards ta’
Tahrig, Certifikazzjoni u Ghassa ghall-Persunal tal-Bastimenti tas-Sajd (il-Konvenzjoni STCW-
F, minn hawn ’il quddiem imsejha “il-konvenzjoni”), tal-Organizzazzjoni Marittima
Internazzjonali (I-OMI), 1i giet adottata fis-7ta’ Lulju 1995 u i dahlet fis-sehh fid-
29 ta’ Settembru 2012. L-Istati Membri tal-UE kollha huma membri tal-OMI.

Din il-konvenzjoni taghti kontribut sinifikanti mhux biss biex jitharsu s-sajjieda izda wkoll biex
ikun hemm tbahhir internazzjonali aktar sikur. Hija tippromwovi s-Sikurezza tal-hajja u tal-
proprjeta fuq il-bahar, u b’hekk tikkontribwixxi wkoll ghall-harsien tal-ambjent tal-bahar. Peress
li s-sajd fuq il-bahar huwa wiehed mill-iktar professjonijiet perikoluzi, u 1-bastimenti tas-sajd u I-
ekwipagg taghhom jiffac¢jaw 1-istess perikli u riskji fl-ibhra miftuha bhal dawk 1i jiffac¢jaw il-
bastimenti kummer¢jali tal-bahar, it-tahrig u I-kwalifiki x-xierga huma mezz essenzjali biex
jitnaggas I|-ghadd ta’ accidenti u biex jinghata kontribut ghas-sikurezza u ghas-sigurta tal-
ekwipagg abbord u ghas-sikurezza marittima.

Barra minn hekk, il-Konvenzjoni STCW-F hija wkoll ta’ importanza kbira b’rabta mal-
moviment liberu tal-haddiema. Is-sajjieda jistghu jsiru aktar mobbli u jkollhom il-possibbilta
jahdmu abbord il-bastimenti tas-sajd tal-Istati Membri kollha li jkunu Partijiet tal-Konvenzjoni
STCW-F. Ghalhekk, il-fatt li I-kwalifiki taghhom jigu armonizzati billi jiddahhal livell minimu
komuni ta’ tahrig ghall-persunal tal-bastimenti tas-sajd mhux biss se jtejjeb is-sikurezza fuq il-
bahar, izda se jkompli jiffacilita wkoll il-moviment liberu tal-haddiema. Barra minn hekk, il-
konvenzjoni se tistabbilixxi kundizzjonijiet ekwi fl-UE kif ukoll b’rabta ma’ pajjizi terzi.

Bhalissa, il-haddiema abbord il-bastimenti tas-sajd mhumiex protetti bl-istess mod bhall-bahhara
fis-settur tat-trasport marittimu, 1li ghalihom tapplika 1-Konvenzjoni Internazzjonali kwazi
identika dwar Standards ta’ Tahrig, Certifikazzjoni u Ghassa ghall-Bahhara (il-Konvenzjoni
STCW) tal-OMI. Filwaqt li I-Konvenzjoni STCW giet ratifikata minn 164 Stat Kontraenti mad-
dinja kollha, fosthom it-28 Stat Membru tal-UE kollha, u giet implimentata fid-dritt tal-UE

! 1d-Decizjoni tal-Kunsill (UE) 2015/799 tat-18 ta’ Mejju 2015 li tawtorizza lill-Istati Membri biex isiru parti, fl-interess tal-
Unjoni Ewropea, ghall-Konvenzjoni Internazzjonali dwar Standards ta’ Tahrig, Certifikazzjoni u Ghassa ghall-Persunal tal-
Bastimenti tas-Sajd, tal-Organizzazzjoni Marittima Internazzjonali (GU L 127, 22.5.2015, p. 20).

permezz tad-Direttivi 2008/106/KE, 2009/16/KE u 2012/35/UE?, il-Konvenzjoni STCW-F giet
ratifikata minn 26 Stat Kontraenti mad-dinja kollha, 1i minnhom disgha biss huma Stati Membri
tal-UE.

Ghal dawn ir-ragunijiet, permezz tad-Djalogu Socjali Settorjali taghhom dwar is-Sajd fil-Bahar,
is-shab so¢jali tal-UE fil-gqasam tas-sajd fil-bahar® kemm-il darba enfasizzaw I-importanza li jigu
implimentati I-konvenzjonijiet internazzjonali dwar is-sikurezza u dwar il-kundizzjonijiet tax-
xoghol abbord il-bastimenti tas-sajd u talbu lill-Istati Membri u lill-UE jichdu azzjonijiet xierqa
b’rabta ma’ dan.

L-istituzzjonijiet tal-UE wkoll urew I-impenn taghhom f’dan ir-rigward fil-kuntest tal-inizjattiva
tal-UE dwar il-governanza tal-oceani®. Kemm il-Kunsill, fil-konkluzjonijiet tieghu tal-
4 ta’ April 2017°, kif ukoll il-Parlament Ewropew, fir-rizoluzzjoni tieghu tas-16 ta’ Jannar 2018°,
talbu biex jigu promossi kundizzjonijiet ugwali fis-suq tax-xoghol fil-qasam marittimu u biex jigi
zgurat trattament gust, billi jigu applikati b’mod effettiv il-konvenzjonijiet internazzjonali
rilevanti u billi jigi stabbilit qafas so¢jali armonizzat ghall-attivitajiet marittimi fl-ilmijiet tal-UE.

Fid-dawl ta’ dan ta’ hawn fuq, 1-Istati Membri kollha li ghandhom bastimenti tas-sajd li jtajru I-
bandiera taghhom, portijiet li jilgghu bastimenti tas-sajd tal-bahar li jidhlu fil-kamp ta’
applikazzjoni tal-Konvenzjoni STCW-F jew istituzzjonijiet tat-tahrig tal-persunal tal-bastimenti
tas-sajd huma mistiedna bis-shih isiru Parti tal-konvenzjoni. Barra minn hekk, il-pajjizi terzi
wkoll ghandhom jigu mhegga jsiru Partijiet tal-Konvenzjoni STCW-F sabiex jigu promossi s-
sikurezza u I-kundizzjonijiet tax-xoghol abbord il-bastimenti tas-sajd u sabiex issir hidma favur
kundizzjonijiet ekwi fuq livell dinji.

2. Bazi guridika

Id-Decizjoni tal-Kunsill (UE) 2015/799 tawtorizza lill-Istati Membri tal-UE jsiru Partijiet tal-
Konvenzjoni STCW-F. L-UE kellha taghti l-awtorizzazzjoni taghha ghal dan minhabba li r-
Regolament 7 tal-Kapitolu | tal-Anness tal-konvenzjoni jidhol fil-kompetenza eskluziva tal-
Unjoni f’dak li ghandu x’jagsam mar-regoli tal-Unjoni dwar ir-rikonoxximent tal-kwalifiki
professjonali li certi kategoriji tal-persunal tal-bastimenti tas-sajd ghandhom. Huwa jaffettwa

2 |d-Direttiva 2008/106/KE tal-Parlament Ewropew u tal-Kunsill tad-19 ta’ Novembru 2008 dwar il-livell minimu ta’ tahrig tal-
bahhara (tfassil mill-gdid) (GU L 323, 3.12.2008, p. 33), id-Direttiva 2009/16/KE tal-Parlament Ewropew u tal-Kunsill tat-

23 ta’ April 2009 dwar il-kontroll tal-Istat tal-Port (GU L 131, 28.5.2009, p. 57), u d-Direttiva 2012/35/UE tal-Parlament
Ewropew u tal-Kunsill tal-21 ta” Novembru 2012 li temenda d-Direttiva 2008/106/KE dwar il-livell minimu ta’ tahrig tal-bahhara
(GU L 343, 14.12.2012, p. 78).

® II-Konfederazzjoni Generali tal-Kooperattivi Agrikoli fl-Unjoni Ewropea (il-COGECA), il-Federazzjoni Ewropea tal-FHaddiema
tat-Trasport (I-ETF) u I-Assocjazzjoni tal-Organizzazzjonijiet Nazzjonali tal-Intraprizi tas-Sajd (I-Européche).

4 Il-Komunikazzjoni Kongunta lill-Parlament Ewropew, lill-Kunsill, lill-Kumitat Ekonomiku u So¢jali Ewropew u lill-Kumitat
tar-Regjuni tal-10 ta” Novembru 2016 imsejha “Il-governanza internazzjonali tal-oceani: agenda ghall-futur tal-oceani taghna”
(JOIN(2016) 49 final).

® [I-K onkluzjonijiet tal-Kunsill tal-4 ta> April 2017 dwar “II-governanza internazzjonali tal-oceani: agenda ghall-futur tal-oceani
taghna” (8029/17).

® Ir-Rizoluzzjoni tal-Parlament Ewropew tas-16 ta’ Jannar 2018 dwar il-governanza internazzjonali tal-o¢eani: agenda ghall-futur
tal-oceani taghna fil-kuntest tal-SDGs 2030 (2017/2055(INl)).



wkoll id-dispozizzjonijiet tat-Trattat, specjalment 1-Artikolu 100(2) tat-TFUE, u d-dritt
sekondarju tal-Unjoni, b’mod partikulari d-Direttiva 2005/36/KE tal-Parlament Ewropew u tal-
Kunsill’, f'dak 1i ghandu x’jagsam mac-¢ittadini tal-Unjoni li ghandhom certifikati rilevanti
mahrugin minn Stat Membru jew minn pajjiz terz.

Id-Dec¢izjoni tal-Kunsill (UE) 2015/799 mhux biss tawtorizza lill-Istati Membri tal-UE
jirratifikaw il-Konvenzjoni STCW-F, izda theggighom ukoll biex jaghmlu dan. Huwa importanti
li I-Istati Membri kollha tal-UE jirratifikaw il-konvenzjoni sabiex jinholqu kundizzjonijiet ekwi u
sabiex jigu evitati I-kunflitti bejn id-dritt internazzjonali u dak tal-Unjoni.

F’dan ir-rigward, u sabiex jigi mmonitorjat il-progress li I-Istati Membri tal-UE jkunu ghamlu
b’rabta mar-ratifika tal-konvenzjoni, I-Artikolu 2 tad-Decizjoni tal-Kunsill (UE) 2015/799
jobbliga lill-Kummissjoni tibghat dan ir-rapport ta’ progress lill-Kunsill.

3. Sorsi ta’ informazzjoni ghal dan ir-rapport

Fis-16 ta’ Marzu 2018, il-Kummissjoni kitbet lill-Istati Membri biex tistagsihom dwar I-
intenzjonijiet taghhom 1i jirratifikaw il-Konvenzjoni STCW-F. Wara 1li waslu biss erba’
twegibiet, intbaghtu zewg ittri ta’ tfakkira lir-rapprezentanzi permanenti ta’ dawk 1-Istati Membri
li ma kinux wiegbu. Fl-ahhar nett, b’kollox wiegbu 20 Stat Membru. Mit-tmien Stati Membri li
ghadhom ma wegbux, tlieta diga rratifikaw il-konvenzjoni. Ghar-ratifiki min-naha tal-Istati
Membri gie kkonsultat is-sit web tal-OMI dwar I-istatus tat-trattati.

4. Is-sitwazzjoni attwali tal-Konvenzjoni STCW-F: ratifiki min-naha tal-Istati Membri

II-Konvenzjoni STCW-F giet irratifikata minn disa’ Stati Membri (li huma [|-Belgju, id-
Danimarka, il-Latvja, il-Litwanja, in-Netherlands, il-Polonja, il-Portugall, ir-Rumanija u
Spanja) minn total ta’ 26 Stat Kontraenti® fil-livell dinji.

F’dak li ghandu x’jagsam mad-19-il Stat Membru I-iehor, irnexxilha tingabar 1-informazzjoni li
gejja.
Sitt Stati Membri, li huma Franza, il-Germanja, il-Greéja, I-Irlanda, I-Izvezja u r-Renju

Unit, ged jahdmu biex jirratifikaw il-konvenzjoni. Fit-twegibiet taghhom, il-Gre¢ja u 1-1zvezja
rreferew ghall-hidma 1i ghaddejja bhalissa b’rabta mar-revizjoni tal-konvenzjoni attwali.

" Id-Direttiva 2005/36/KE tal-Parlament Ewropew u tal-Kunsill tas-7 ta” Settembru 2005 dwar ir-Rikonoxximent ta” Kwalifiki
Professjonali (GU L 255, 30.9.2005, p. 22).

8 Li huma I-Belgju, il-Kanada, ir-Repubblika tal-Kongo, id-Danimarka, I-Izlanda, Kiribati, il-Latvja, il-Litwanja, il-Mauritania,
il-Marokk, in-Namibja, Nauru, in-Netherlands, New Zealand, in-Norvegja, Palau, il-Polonja, il-Portugall, ir-Rumanija, ir-Russja,
Saint Lucia, Sierra Leone, I-Afrika t’Isfel, Spanja, is-Sirja u I-Ukrajna.

Erba’ Stati Membri ma jqisux li hemm bzonn jirratifikaw il-Konvenzjoni STCW-F minhabba s-
sitwazzjoni tal-flotta taghhom. L-Estonja gharrfet lill-Kummissjoni li hija ged tapplika r-
rekwiziti tac-certifikazzjoni tal-Konvenzjoni STCW ghall-persunal tal-bastimenti tas-sajd i
jservi abbord bastimenti tas-sajd li huma itwal minn 24 metru. L-Estonja mhix behsiebha tiehu
passi biex tirratifika I-Konvenzjoni STCW-F minhabba d-daqs zghir tas-settur tas-sajd taghha u
I-ghadd limitat ta’ bastimenti ta’ iktar minn 24 metru taghha (24 bastiment b’kollox). Il-
Finlandja ma bdietx il-process ta’ ratifika tal-Konvenzjoni STCW-F ghaliex qalet li ftit huma I-
bastimenti tas-sajd li jtajru I-bandiera Finlandiza li jkunu jidhlu fil-kamp ta’ applikazzjoni ta’ din
il-konvenzjoni. Is-Slovenja tqis li I-Konvenzjoni STCW-F mhix mehtiega minhabba 1i I-
bastimenti kollha fil-flotta tas-sajd Slovena huma igsar minn 24 metru u ghandhom sahha tal-
magna ta’ inqas minn 750 KW. Fl-ahhar nett, il-Bulgarija tqis li ma ghandha 1-ebda bastiment li
ghalih tkun tapplika I-Konvenzjoni STCW-F.

Grupp ta’ erba’ pajjizi minghajr kosta, jigifieri I-Awstrija, ir-Repubblika Ceka, I-Ungerija u I-
Lussemburgu, gharrfu lill-Kummissjoni li huma mhumiex se jirratifikaw il-konvenzjoni peress
li la ghandhom bastimenti tas-sajd, la ghandhom portijiet tas-sajd u langas ma ghandhom
istituzzjonijiet tat-tahrig ghax-xoghol abbord il-bastimenti tas-sajd.

Fl-ahhar nett, I-Istati Membri li gejjin, li ma rratifikawx il-Konvenzjoni STCW-F, ma wegbux
ghat-talba ghall-informazzjoni: il-Kroazja, Cipru, I-1talja, Malta u s-Slovakkja.

5. Konkluzjoni

Ir-ratifika u l-implimentazzjoni ta’ konvenzjonijiet internazzjonali bhalma hija 1-Konvenzjoni
STCW-F huma ta’ importanza kbira biex itejbu s-sitwazzjoni tal-persunal li jahdem abbord il-
bastimenti tas-sajd, biex inaqqsu I-ghadd ta’ ac¢identi fuq il-post tax-xoghol u 1-gravita taghhom
u biex jippromwovu kundizzjonijiet ekwi ghas-settur tas-sajd tal-UE kemm fl-Unjoni kif ukoll lil
hinn minnha.

Barra minn hekk, ir-ratifika ta’ din il-konvenzjoni se tiffacilita wkoll il-moviment liberu tal-
haddiema bejn 1-Istati Membri, minhabba li tohloq livell minimu ta’ tahrig ghall-persunal tal-
bastimenti tas-sajd ibbazat fuq standards internazzjonali.

I1-Kummissjoni tinnota li mhux I-Istati Membri kollha 1i ghandhom bastimenti tas-sajd li jtajru |-
bandiera taghhom, portijiet li jilgghu bastimenti tas-sajd tal-bahar li jidhlu fil-kamp ta’
applikazzjoni tal-Konvenzjoni STCW-F jew istituzzjonijiet tat-tahrig tal-persunal tal-bastimenti
tas-sajd irratifikaw din il-konvenzjoni jew ged jippjanaw li jaghmlu dan.

B’mod partikulari, il-Kummissjoni tinnota li xi Stati Membri mhumiex ged jippjanaw li
jirratifikaw il-Konvenzjoni STCW-F abbazi tal-fatt li ma ghandhom I-ebda bastiment li jidhol fil-
kamp ta’ applikazzjoni taghha jew li ghandhom biss flotta Zghira ta’ bastimenti tas-sajd li huma
itwal minn 24 metru jew li ghandhom sahha tal-magna ta’ iktar minn 750 kW. Madankollu, il-



Konvenzjoni STCW-F fiha dispozizzjonijiet importanti li japplikaw ghall-bastimenti tas-sajd
kollha, irrispettivament mit-tul taghhom u/jew mis-sahha tal-magna taghhom, bhad-dispozizzjoni
dwar it-tahrig baziku dwar is-sikurezza (ir-Regolament 1 tal-Kapitolu I11) u d-dispozizzjonijiet
dwar I-ghassa (ir-Regolament 1 tal-Kapitolu IV). Barra minn hekk, id-Decizjoni tal-Kunsill
(UE) 2015/799 tistieden ukoll lill-Istati Membri li ghandhom portijiet li jilgghu bastimenti tas-
sajd tal-bahar 1i jidhlu fil-kamp ta’ applikazzjoni tal-Konvenzjoni STCW-F jew istituzzjonijiet
tat-tahrig tal-persunal tal-bastimenti tas-sajd isiru Parti ta’ din il-konvenzjoni.

L-Istati Membri huma mhegga jonoraw l-impenji taghhom u jiffinalizzaw il-proc¢eduri ta’
ratifika, kif ukoll jappoggaw lill-Kummissjoni fix-xoghol taghha biex tippromwovi s-sikurezza
abbord u fuq il-bahar. Ir-ratifika tal-Konvenzjoni STCW-F min-naha tal-Istati Membri kollha
kkoncernati se tistabbilixxi qafas internazzjonali koerenti u aggornat u tippromwovi
kundizzjonijiet ekwi ghall-bastimenti li jtajru I-bandiera tal-UE u ghall-persunal taghhom flI-UE
u lil hinn minnha.

I1-Kummissjoni tistieden lill-Kunsill jichu nota ta’ dan ir-rapport ta’ progress.

